
1.0    Cyflwyniad   

  

1.1 O dan Adran 112 o Ddeddf Llywodraeth Leol 1972, mae gan y cyngor ‘y pŵer 

i benodi swyddogion ar amodau a thelerau y mae'r cyngor yn ystyried eu bod 

yn addas’.   

  

1.2      Mae’r datganiad polisi tâl hwn yn nodi ymagwedd y cyngor tuag at bolisi tâl yn 

unol â gofynion adrannau 38 i 43 o Ddeddf Lleoliaeth 2011 sy'n gofyn bod 

awdurdodau lleol Cymru a Lloegr yn llunio ac yn cyhoeddi datganiad polisi tâl 

ar gyfer pob blwyddyn ariannol, gan nodi:   

  

1.3      Polisïau'r cyngor tuag at bob agwedd ar gyflog prif swyddogion ac elfennau 

ohono; gan gynnwys;   

i. Ei ymagwedd at gyhoeddi gwybodaeth ynglŷn â phob agwedd ar 

gyflog prif swyddogion a mynediad at yr wybodaeth hon;   

ii. Polisi’r cyngor o ran cyflog ei weithwyr ar y cyflog isaf  

iii. (gan gynnwys y diffiniad a fabwysiadwyd a’r rhesymau drosto);   

iv. Y berthynas rhwng cyflog ei brif swyddogion a gweithwyr eraill.   

  

1.4      Mae awdurdodau lleol yn sefydliadau mawr, cymhleth â chyllidebau gwerth 

miliynau o bunnoedd. Mae ganddynt amrywiaeth eang iawn o swyddogaethau 

ac maent yn darparu a/neu'n comisiynu amrywiaeth eang o wasanaethau 

hanfodol. Felly, gall yr ymagwedd gyffredinol at lefelau cyflog fod yn wahanol 

o un grŵp o weithwyr i'r llall i adlewyrchu'r amgylchiadau penodol yn lleol, yng 

Nghymru neu yn y DU. Hefyd, bydd angen iddi fod yn hyblyg lle bo angen 

mynd i'r afael ag amrywiaeth o amgylchiadau newidiol, p'un ai oes modd eu 

rhagweld ai peidio.  

  

1.5      Mae'r cyngor yn cydnabod rôl undebau llafur wrth ymgynghori a thrafod  

  cyflogau ar lefelau lleol, rhanbarthol a chenedlaethol. Mae'r cyngor yn  

  cefnogi'r Cyd-gynghorau Cenedlaethol a'r Cyd-bwyllgorau Trafod, sy'n  

  llywodraethu'r cytundebau cenedlaethol sy'n ymwneud â thâl ac amodau  

  gwasanaeth, sy'n berthnasol i'r holl grwpiau gweithwyr y cyfeirir atynt yn y  

  datganiad polisi tâl hwn.  

  

1.6     Yn unol â gofynion deddfwriaeth, cymeradwyodd y Cyngor Llawn y polisi tâl 

cyntaf yn 2012 a daeth y datganiad polisi hwn i rym ar unwaith. Mae'r polisi yn 

cael ei adolygu o leiaf unwaith y flwyddyn yn unol â'r ddeddfwriaeth 

berthnasol. Bydd y polisi hwn yn cael ei gyflwyno i'r Cyngor Llawn i'w 

gymeradwyo.  

  

1.7    Mae'r polisi hwn wedi cyfeirio at ddatganiadau Atebolrwydd Cyflog o fewn 

Llywodraeth Leol Llywodraeth Cymru, Rhagfyr 2020 a Thachwedd 2021.  

  

1.8  Mae Strategaeth Gweithlu’r cyngor ar gyfer 2022/27 yn nodi bod Cydnabod 
Perfformiad yn “llinyn” allweddol i’w llwyddiant, gyda’r nod o “gyflawni a 

chydnabod lefelau uchel o berfformiad drwy gyfathrebu uniongyrchol ac 

effeithiol, gwerthuso ac adborth rheolaidd, cynllunio clir a deall a chefnogi ein 

gweithlu, a'i gymell yn briodol.”  “Fel bod gennym staff galluog sy'n cael eu 

cymell, eu cydnabod a'u hysgogi'n briodol i gyflawni diwylliant perfformiad 

uchel ar draws pob tîm ac arddangos ein gwerthoedd craidd.” 

 

  2.0   Datganiad Polisi  

2.1   

 

Mae'r polisi hwn yn cynnwys materion sy'n ymwneud â thâl prif swyddogion, 

fel y’u diffinnir o dan Ddeddf Lleoliaeth 2011, gan gynnwys cyhoeddi 

gwybodaeth sy’n ymwneud â phob agwedd ar eu tâl a mynediad at yr 

wybodaeth honno.    

2.2  

  

Mae'r polisi'n cynnwys manylion am dâl ei weithwyr ar y cyflog isaf (gan 

gynnwys y diffiniad a fabwysiadwyd a'r rhesymau drosto) a'r berthynas 

rhwng tâl ei brif swyddogion a gweithwyr eraill.  

2.3  Bydd y cyngor yn ymdrechu i gynnal yr ymagwedd Partneriaeth 

Gymdeithasol adeiladol y mae wedi'i datblygu gyda'r Undebau Llafur 

cydnabyddedig a bydd yn parhau i weithio'n agos gyda hwy ar faterion sy'n 

ymwneud â thâl. Dilynir cydfargeinio fel y bo'n briodol ar gyfer unrhyw 

newidiadau arfaethedig i gyflogau a/neu lwfansau  

 3.0  Fframwaith Deddfwriaethol  

  

3.1 Wrth benderfynu ar gyflog a thâl ei holl weithwyr, bydd y cyngor yn 

cydymffurfio â'r holl ddeddfwriaeth gyflogaeth berthnasol. Mae hyn yn 

cynnwys:  

  

• Deddf Cydraddoldeb 2010  

• Deddf Cyflogaeth 1996  

• Rheoliadau Cyflogaeth Ran-amser (Atal Triniaeth Lai Ffafriol) 2000 a 
Rheoliadau Cyflogaeth Cyfnod Penodol (Atal Triniaeth Lai Ffafriol) 2002  

• Rheoliadau Amser Gwaith 1998  

• Rheoliadau Gweithwyr Asiantaeth 2010     

• Rheoliadau Trosglwyddo Ymgymeriadau (Diogelu Cyflogaeth) 2006  

• Rheoliadau Isafswm Cyflog Cenedlaethol (Diwygio) 2021  

  

3.2    Bydd y cyngor yn sicrhau nad oes unrhyw wahaniaethu ar sail cyflog o 

fewn ei strwythurau cyflog ac y gellir cyfiawnhau'r holl wahaniaethau o 

ran cyflog yn wrthrychol drwy ddefnyddio dulliau Gwerthuso Swyddi sy'n 

bodloni'r holl feini prawf cydraddoldeb sy'n cysylltu cyflogau'n 

uniongyrchol â gofynion a chyfrifoldebau'r rôl.  

 

3.3 DIFFINIADAU  

  

Mae'r Ddeddf yn nodi'r gofynion ar gyfer Datganiadau polisi tâl ac fel rhan o 

hyn mae termau penodol a ddefnyddir i ddiffinio gwahanol grwpiau gweithwyr 

ac yn enwedig uwch-swyddogion. Mae'r adran hon yn esbonio'r diffiniadau 

hyn, a sut y maent yn berthnasol yn y cyngor hwn. Mae Deddf Lleoliaeth 2011 

yn diffinio 'Prif Swyddog' fel Prif Weithredwr, Swyddog Monitro, Prif 

Swyddogion Statudol a Phrif Swyddogion Anstatudol.  

  

Fel y nodwyd yn Neddf Llywodraeth Leol ac Etholiadau (Cymru) 2021, (gan 

gyfeirio at y newidiadau a gyflwynwyd ym Mesur Llywodraeth Leol (Cymru) 

2011), bydd rôl "Pennaeth Gwasanaeth Cyflogedig" yn cael ei disodli gan rôl 

"Prif Weithredwr" o fis Mai 2022  

  

Prif Swyddogion:  

Mae Prif Swyddogion Cyngor Abertawe fel a ganlyn:  

 Prif Weithredwr  

 Prif Swyddogion Statudol:- 

o Cyfarwyddwr Addysg   

o Cyfarwyddwr y Gwasanaethau Cymdeithasol   

o Cyfarwyddwr Cyllid sy'n ymgymryd â rôl Swyddog Adran 151 

o Swyddog Monitro – Pennaeth Gwasanaethau Cyfreithiol, 

Democrataidd a Deallusrwydd Busnes  

 Prif Swyddogion Anstatudol – mae hyn yn cyfeirio at swyddi anstatudol sy'n 

adrodd yn uniongyrchol i'r Prif Weithredwr/Cyfarwyddwyr  

o Cyfarwyddwr y Gwasanaethau Corfforaethol  

o Cyfarwyddwr Lleoedd 

 

  Dirprwy Brif Swyddogion  

  

Mae Deddf Lleoliaeth 2011 yn diffinio 'Dirprwy Brif Swyddogion' fel y 

swyddogion hynny sy'n adrodd yn uniongyrchol i Brif Swyddogion statudol 

neu anstatudol. Yng Nghyngor Abertawe maent yn cynnwys:  

  

 Dirprwy Swyddog Adran 151 a Dirprwy Brif Swyddog Cyllid  

 Dirprwy Swyddog Monitro a Dirprwy Brif Swyddog Cyfreithiol  

  

Mae trefniadau uwch-reolwyr y cyngor yn cynnwys Penaethiaid 

Gwasanaeth. Yn ogystal â'r swyddi a nodwyd uchod, mae rhai Rheolwyr 

hefyd sy'n adrodd yn uniongyrchol i Brif Swyddogion statudol neu 

anstatudol.  Mae’r rhain fel a ganlyn; 

 Penaethiaid Gwasanaeth:  

 Cyfarwyddiaeth Lleoedd  

o Gwasanaethau Adeiladau  

o Gwasanaethau Diwylliannol  

o Priffyrdd a Chludiant  

o Tai ac Iechyd y Cyhoedd  

o Cynllunio ac Adfywio'r Ddinas  

o Gwasanaethau Eiddo   

o Gwastraff, Glanhau a Pharciau  

 Addysg  

o Cyflawniad a Phartneriaeth  

o Cynllunio ac Adnoddau  

o Dysgwyr sy'n Agored i Niwed  

 Gwasanaethau Cymdeithasol  

o Gwasanaethau i Oedolion 

o Gwasanaethau Plant a Theuluoedd  

o Gwasanaethau Integredig   

 Gwasanaethau Corfforaethol  

o Cyfathrebu a Marchnata  

o Adnoddau Dynol a'r Ganolfan Wasanaethu   

o Gwasanaethau Digidol a Chwsmeriaid  

o Adnoddau Dynol a'r Ganolfan Wasanaethu 

  Cyllid  

  

  4.0 Cwmpas   

  

4.1 Gofynnodd Deddf Lleoliaeth 2011 i awdurdodau ddatblygu a chyhoeddi eu 

polisi tâl ar bob agwedd ar gyflog prif swyddog (gan gynnwys diwedd cyfnod yn 

y swydd), a'r hyn sy'n ymwneud â'r 'rhai sy'n cael y cyflog isaf' yn y cyngor, gan 

esbonio'u polisi ar y berthynas rhwng cyflog prif swyddogion a grwpiau eraill. 

Fodd bynnag, er lles tryloywder ac atebolrwydd, mae'r cyngor wedi dewis 

cymryd ymagwedd ehangach a llunio polisi sy'n cwmpasu'r holl grwpiau 

gweithwyr ac eithrio athrawon ysgol (gan y pennir cyflog y grŵp olaf hwn gan yr 

Ysgrifennydd Gwladol ac felly nid yw dan reolaeth awdurdod lleol).  

  

4.2 Mae gan y cyngor ymreolaeth wrth wneud penderfyniadau ar gyflogau sy'n 

briodol i amgylchiadau lleol ac sy'n sicrhau gwerth am arian i drethdalwyr lleol. 

Fodd bynnag, cydymffurfir â'r polisi hwn wrth osod lefelau cyflog i'r holl grwpiau 

yn ei gwmpas.  

  

5.0        Egwyddorion y Polisi Tâl   

  

5.1 Mae'r cyngor yn ymroddedig i ymagwedd agored a thryloyw at bolisi tâl a fydd 

yn galluogi trethdalwyr i gael mynediad at wybodaeth am lefelau cyflog ar 

draws pob grŵp o weithwyr y cyngor a deall ac asesu'r wybodaeth hon. I'r 

perwyl hwn, darperir y canlynol fel atodiadau i'r polisi hwn:  

o Graddfeydd Cyflog Gweithwyr Cyngor Abertawe, Gweithwyr 

Gwasanaethau Llywodraeth Leol (Atodiad A)  

o Graddfeydd Cyflog Prif Swyddog Cyngor Abertawe (Atodiad B)  

o Graddau Cyflog Cenedlaethol - Soulbury (Atodiad C)  

  

Mae'r canlynol ar gael ar wefan y cyngor:  

o Amodau a Thelerau Prif Swyddog y Cyd-gyngor Cenedlaethol   

o Rheolau Cyflogaeth Prif Swyddog y Cyd-gyngor Cenedlaethol (yn unol â 

Chyfansoddiad y Cyngor)   

o Polisi ar Golli Swydd    

o Polisi ar Reoli Perfformiad Gweithwyr   

o Polisi Gwyliau Blynyddol   

o Polisi ar Deithio a Chynhaliaeth  

o Trefniadau'r Bartneriaeth   

o Bwrdd Gwasanaethau Cyhoeddus Abertawe  

o Dinas Noddfa Abertawe  

o Fforwm Partneriaeth Tlodi Abertawe 

o Adfywio Abertawe  

o Cyngor Abertawe Mwy Diogel  

  

5.2 Yn ogystal â'r uchod, mae'r Prif Weithredwr hefyd yn chwarae rhan arweiniol 

mewn asiantaethau rhanbarthol fel ERW/Partneriaeth, Bargen Ddinesig Bae 

Abertawe a Chyd-bwyllgor Corfforedig De-orllewin Cymru.  

  

5.3 Yn y cyd-destun hwn, mae angen cydnabod bod angen i'r lefelau cyflog, ar y 

graddau uwch yn benodol, allu denu cronfa ddigon eang o dalent. Byddai 

hyn yn cynnwys pobl o’r sector preifat a chyhoeddus yn ddelfrydol, ac o 

Gymru a thu allan i Gymru.  Mae'n rhaid cydnabod y bydd y cyngor yn aml 

yn ceisio recriwtio mewn cystadleuaeth â chyflogwyr da eraill o'r sector 

cyhoeddus a'r sector preifat.  

  

5.4 Yn ychwanegol, y cyngor yw'r prif gyflogwr yn yr ardal. Fel y cyfryw, mae'n 

rhaid i ni ystyried ein rôl wrth wella lles economaidd pobl y ddinas a'r sir. 

Mae argaeledd cyflogaeth dda ac o safon ar amodau a thelerau rhesymol a 

chyfraddau tâl teg yn cael effaith fuddiol ar safon bywyd yn y gymuned yn 

ogystal ag ar yr economi leol. Hefyd, mae gan y cyngor rôl wrth osod 

enghraifft feincnod ar gyflog ac amodau i gyflogwyr eraill yn yr ardal am yr un 

rhesymau.  

  

6.0  Strwythurau Cyflog yn y cyngor  

  

6.1 Strwythur Cyflog Y Cyd-gyngor Cenedlaethol ar gyfer Gwasanaethau 

Llywodraeth Leol (NJC): Mae'r cyngor yn defnyddio'r golofn gyflog a gyd-

drafodir yn genedlaethol fel sail ar gyfer ei strwythur graddio. Mae hon yn 

penderfynu ar gyflogau'r rhan fwyaf o'r gweithlu nad yw'n addysgu, ynghyd â 

defnyddio cyfraddau eraill a ddiffinnir yn genedlaethol lle bo'n berthnasol.  

  

6.2 Mae codiadau cyflog ar gyfer staff yr NJC yn cael eu trafod yn genedlaethol. 

Ceir y cyfraddau cyflog ar gyfer y cyfnod rhwng 1 Ebrill 2021 a 31 Mawrth 

2022 yn Atodiad B.    

6.3 Mae pob lwfans arall sy'n ymwneud â chyflog yn destun cyfraddau a gyd-

drafodir yn genedlaethol neu'n lleol, wedi penderfynu arnynt o bryd i'w gilydd 

yn unol â pheirianwaith cydfargeinio a/neu'n unol â pholisi'r cyngor.   

  

6.4 Cytunodd y Cyd-gyngor Cenedlaethol (CG) ar gyfer Gwasanaethau Llywodraeth 

 Leol y byddai Pwynt 1 ar y Golofn Gyflog (SCP) yn cael ei ddileu’n barhaol o golofn 

 cyflog y CG o 1 Ebrill 2023. Cytunwyd o ganlyniad y bydd SCP1, sy’n berthnasol i 

 weithwyr Gradd 1, yn cael ei ddileu o’n graddfeydd cyflog a bydd y gweithwyr yr 

 effeithir arnynt yn cael eu symud i SCP 3 Gradd 2 o 1 Ebrill 2023.  

 

6.5 Mae gan Bwyllgor Soulbury ei raddfeydd cyflog ei hun ac mae'n cynnwys y  

 grwpiau canlynol o staff:-  

  

• Arolygwyr a Chynghorwyr Addysgol  

• Seicolegwyr Addysg  

• Swyddogion Gwasanaethau Ieuenctid a Chymunedol  

  

  Yn ogystal â'r cynnydd blynyddol mewn cyflogau, Pwyllgor Soulbury sy'n 

pennu'r fframwaith cyflog cenedlaethol. O ran amodau gwasanaeth eraill, 

mae cytundeb Soulbury yn sicrhau bod gan swyddogion Soulbury amodau 

nad ydynt yn llai ffafriol na staff eraill llywodraeth leol a gyflogir yn y cyngor y 

maent yn gweithio ynddo.  

  

  Bydd pob codiad cyflog a negodwyd yn genedlaethol yn y dyfodol ar gyfer 

staff Soulbury yn dilyn yr un broses ag ar gyfer Prif Swyddogion; gweler isod. 

Bydd y cyngor felly yn talu codiadau cyflog yn y dyfodol pan gânt eu pennu 

yn unol â gofynion cytundebol.  

  

  Mae’r cyfraddau cyflog ar gyfer 2022 yn cael eu trafod o hyd. Mae'r cyfraddau 

cyflog presennol ar gyfer y grŵp hwn o staff i'w gweld yn Atodiad C.   

              

           6.6      Athrawon 

                      Pennir cyflogau athrawon yn genedlaethol, ac mae'r Polisi Tâl Athrawon ar gael ar 

                      wefan y cyngor   

7.0   Gwerthuso Swyddi  

  

7.1  

 

Mae gwerthuso swyddi'n ffordd systematig o benderfynu ar werth swydd 

mewn perthynas â swyddi eraill mewn sefydliad. Ei nod yw gwneud 

cymhariaeth systematig rhwng swyddi i asesu eu gwerth cymharol at ddiben 

sefydlu strwythur cyflog synhwyrol a chydraddoldeb cyflog rhwng swyddi. 

  

7.2  Rhoddodd y cyngor Statws Sengl ar waith i'r holl staff o ran Cyflog a Graddio 

ac Amodau a Thelerau ar 1 Ebrill 2014. Roedd cysyniad cydraddoldeb yn 

ganolog i'r gwaith hwn ac mae ein proses Asesiad Effaith Cydraddoldeb 

(AEC) wedi'i defnyddio trwy gydol y gwaith. Mae wedi llywio safbwynt 

negodi'r cyngor mewn perthynas â nifer o Amodau a Thelerau.   

Cyflogwyd Northgate gan y cyngor i'n cynorthwyo i  gynnal AEC o ran ein 

model cyflog newydd.  

 

7.3  

  

Ar hyn o bryd mae'r cyngor yn defnyddio 2 gynllun gwerthuso swyddi: 

Cynllun Prif Swyddogion GLPC a methodoleg Dyraniad Teulu'r Swydd.   

7.4  

  

Fel rhan o’r Adolygiad Uwch-reolwyr, bwriedir cynnal adolygiad pellach o dâl 

a threfniadau graddio. Penderfynir ar raglen gwerthuso swyddi’r Prif 

Swyddogion gan y cyngor yn 2023/24 o ganlyniad. 

8.0   Taliadau atodol ar sail y farchnad   

8.1 

 

 

Mae gwerthuso swyddi wedi galluogi'r cyngor i bennu'r lefelau cyflog priodol 

yn seiliedig ar berthynoledd meintiau swyddi yn y cyngor.  Fodd bynnag, o 

bryd i'w gilydd, gall fod angen ystyried y farchnad gyflog allanol er mwyn 

denu a chadw gweithwyr â phrofiad, sgiliau a gallu penodol.  

8.2  Polisi'r cyngor yw cadw'r fath daliadau ychwanegol cyn ised ag y bo modd 

a'u hadolygu'n rheolaidd fel y gellir eu tynnu'n ôl lle ystyrir nad oes eu 

hangen mwyach, fel y nodir yn y Weithdrefn Taliadau Atodol ar sail y 

Farchnad.  

 

8.3  Lle mae angen rolau technegol arbenigol o fewn gwasanaeth, a bod y 

broses recriwtio wedi methu â darparu ymgeiswyr addas â chymwysterau 

priodol ar gyfer y rôl a gynigir, bydd y Pennaeth Gwasanaeth yn cyflwyno 

achos busnes llawn ar gyfer y taliad atodol ar sail y farchnad ychwanegol, yn 

seiliedig ar ymchwil gyfredol y farchnad lafur ar gyfer y sgiliau gofynnol hyn, 

i'r Tîm Rheoli Corfforaethol i'w cymeradwyo.  

9.0   Taliadau Honoraria  

  

9.1    Mae'r cyngor yn cydnabod efallai, o bryd i'w gilydd, ei fod yn hanfodol 

cyflwyno tâl ychwanegol pan fo gofyn i weithiwr 'weithredu dros dro' mewn 

swydd gradd uwch neu ymgymryd â dyletswyddau ychwanegol sy'n 

gysylltiedig â swydd gradd uwch. Yn yr amgylchiadau hyn, gellir gwneud 

taliad honorariwm ac mae'r polisi Honorariwm yn ceisio sicrhau bod taliadau 

honorariwm yn dryloyw, yn cael eu hystyried yn gywir, yn destun adolygiad 

cywir ac yn cael eu rhoi ar waith yn gyson.  

 

10.0  Tâl a Pherfformiad  

  

10.1  

  

Mae'r cyngor yn disgwyl lefelau uchel o berfformiad gan ei holl weithwyr ac 

mae ganddo broses adolygu perfformiad flynyddol i fonitro, gwerthuso a 

rheoli perfformiad yn barhaol.  Nid oes unrhyw dâl sy'n gysylltiedig â 

pherfformiad yn berthnasol ar hyn o bryd i unrhyw grŵp gweithwyr.  

10.2  

  

Cynhelir adolygiad perfformiad y Prif Weithredwr gan Bwyllgor  

Arfarnu a Chydnabyddiaeth Ariannol y Prif Weithredwr yn flynyddol.  

Mae'r Prif Weithredwr yn cyhoeddi'r amcanion a bennwyd gan y cyngor ym 

mlog y Prif Weithredwr.  

10.3  

  

Ar gyfer Prif Swyddogion, dyfernir y gynyddran flynyddol (os nad ydynt 

eisoes ar frig y raddfa) dim ond ar ôl barnu bod yr Adolygiad Perfformiad yn 

foddhaol.  

10.4  Mae gan y cyngor bolisi Rheoli Perfformiad Gweithwyr sydd ar gael ar wefan 

y cyngor.  

11.0  Prif Weithredwr  

  

11.1 Swydd amser llawn a pharhaol yw rôl y Prif Weithredwr. Dewisir deiliad y 

swydd yn ôl teilyngdod, yn erbyn meini prawf gwrthrychol, ar ôl hysbyseb 

gyhoeddus ac yna fe'i penodir gan y Cyngor Llawn. Cyflwynodd Deddf 

Llywodraeth Leol ac Etholiadau (Cymru) 2021 swyddogaethau ychwanegol 

i'r Prif Weithredwr barhau i adolygu materion penodol gan gynnwys trefnu a 

phenodi staff y cyngor a, lle y bo'n briodol, adrodd i'r cyngor yn nodi cynigion 

mewn perthynas â'r materion hynny.    

  

11.2 Mae'r Prif Weithredwr yn gweithio'n agos gydag aelodau etholedig i gyflawni 

Cynllun Adfer y cyngor – Cyflawni'n Well Gyda'n Gilydd.   

  

11.3 Mae'r Prif Weithredwr yn gweithio'n rheolaidd y tu allan i'r wythnos busnes 

safonol o ddydd Llun i ddydd Gwener, ac mae hefyd yn arwain y trefniadau 

Rheoli Aur  

‘ar alwad', yn enwedig trefniadau cynllunio rhag argyfyngau.   

11.4 Cyflogir y Prif Weithredwr ar amodau a thelerau'r Cyd-gyngor Cenedlaethol 

ar gyfer Prif Weithredwyr Awdurdodau Lleol. Mae'r Cyd-gyngor Cenedlaethol 

ar gyfer Prif Weithredwyr yn negodi ar godiadau cyflog byw blynyddol 

cenedlaethol (y DU) a phennir unrhyw ddyfarniad o’r un peth ar y sail hon. 

Mae'r dyfarniadau cyflog hyn yn weithredol o 1 Ebrill bob blwyddyn, ond ni 

chânt eu cadarnhau fel arfer cyn y dyddiad hwn.  

  

11.5 Bydd y Prif Weithredwr yn gweithredu fel Swyddog Canlyniadau mewn 

Etholiadau Llywodraeth Leol. Mae penodi Swyddog Cofrestru Etholiadol yn 

angenrheidiol o dan A8 o Ddeddf Cynrychiolaeth y Bobl 1983, a Swyddog 

Canlyniadau o dan A35 o Ddeddf Cynrychiolaeth y Bobl 1983. Nid oes 

unrhyw etholiadau na refferenda eraill wedi’u cynnwys; ac mae hyn yn 

berthnasol i Amodau a Thelerau Cyflogaeth y Cyd-gyngor Cenedlaethol.  

  

11.6 Bydd Dyfarniad Cyflog y Prif Weithredwr ar gyfer 2022/23 yn cynyddu cyflog 

presennol y Prif Weithredwr i £156,887.  

 

12.0  Prif Swyddogion  

  

12.1 Diffinnir 'Prif Swyddogion' o fewn A43 o'r Ddeddf Lleoliaeth. Nodir isod y 

swyddi sy'n dod dan ddiffiniad statudol A43 o’r Ddeddf Lleoliaeth;  

  

 (a) pennaeth y gwasanaeth cyflogedig a ddynodwyd o dan adran 4 (1) o 

Ddeddf Llywodraeth Leol a Thai 1989;  

(b) y swyddog monitro a ddynodwyd o dan adran 5 (1) o'r Ddeddf honno;  

(c) prif swyddog statudol a grybwyllir yn adran 2 (6) o'r Ddeddf 

honno;  

(ch) prif swyddog anstatudol a grybwyllir yn adran 2 (7) o'r Ddeddf 

honno;  

(d) dirprwy brif swyddog a grybwyllir yn adran 2 (8) o'r Ddeddf 

honno.  

  

At ddibenion ei Bolisi Tâl, mae Cyngor Abertawe'n cynnwys y rheini sydd 

wedi'u dynodi'n Benaethiaid Gwasanaeth.  

   

12.2 Nid yw system bonws na  chyflog sy’n gysylltiedig â pherfformiad yn 

berthnasol i gyflog prif swyddogion; er y dyfernir y gynyddran flynyddol (os 

nad ydynt eisoes ar frig y raddfa) dim ond ar ôl barnu bod yr Adolygiad 

Perfformiad Blynyddol yn foddhaol. Mae'r Prif Weithredwr ar gyflog penodol, 

heb ddilyniant cynyddrannol.  

  

12.3 Mewn perthynas â dyfarniad cyflog y Cyd-gyngor Cenedlaethol ar gyfer 

cyflog y Prif Weithredwr, telir hanner yn awtomatig gyda'r hanner arall yn 

amodol ar y sgôr perfformiad yn yr Adolygiad Perfformiad Blynyddol. Mae'r 

Prif Weithredwr presennol ar gyflog penodol, heb ddilyniant cynyddrannol.  

  

12.4 Penderfyniadau Tâl y Prif Swyddogion: Er bod unrhyw godiadau cyflog y 

cyfeirir atynt uchod yn rhan o'r amodau a thelerau y cytunwyd arnynt yn 

genedlaethol, mae Rheolau Gweithdrefn Cyflogi Cyfansoddiad y Cyngor yn 

nodi bod yn rhaid i unrhyw benderfyniad i bennu neu amrywio tâl Prif 

Swyddogion (neu'r rheini sydd i'w penodi'n Brif Swyddogion) gael ei wneud 

gan y Cyngor Llawn.  

  

12.5 Felly, yn unol â'r rheolau hyn, mae penderfyniad y cyngor i gytuno ar y 

Datganiad Polisi Tâl hwn yn gytundeb i weithredu codiadau cyflog yn y 

dyfodol a bennir gan y corff negodi perthnasol o 1 Ebrill 2022, fel y cyfrifir yn 

y Gyllideb a bennir ac fel y cytunir gan y cyngor.  

  

12.6 Caiff unrhyw oblygiadau ariannol ychwanegol sy'n deillio o'r cytundebau 

cyflog cenedlaethol a benderfynir ar ôl y dyddiad hwn, na ellir eu bodloni o 

fewn cyllideb gytunedig y cyngor, eu cyfeirio at y cyngor i'w hystyried a 

phenderfynu arnynt.  

  

12.7 Ychwanegiadau at gyflog Prif Swyddogion: Nid yw'r cyngor yn talu 

unrhyw fonysau na thâl sy'n gysylltiedig â pherfformiad i'w Brif 

Swyddogion. Fodd bynnag, dyfernir y gynyddran flynyddol (os nad ydynt 

eisoes ar frig y raddfa) dim ond ar ôl barnu bod yr adolygiad blynyddol yn 

foddhaol.  

  

12.8 Bydd y cyngor yn talu'r holl gostau teithio a chynhaliaeth rhesymol wrth 

gyflwyno derbynebion ac yn unol ag amodau'r Cyd-gyngor Cenedlaethol ac 

amodau lleol eraill.  

  

12.9 Telir cost aelodaeth hanner corff proffesiynol gan y cyngor os bernir ei fod yn 

ofyniad hanfodol ar gyfer y swydd.  

  

12.10 Codiadau Cyflog - Prif Swyddogion: Mae'r cyngor yn cyflogi Prif 
Swyddogion dan amodau a thelerau'r Cyd-gyngor Cenedlaethol sydd wedi'u 
hymgorffori yn eu contractau. Mae'r Cyd-gyngor Cenedlaethol ar gyfer Prif 
Swyddogion yn negodi ar godiadau cyflog byw blynyddol cenedlaethol (y 
DU) ar gyfer y grŵp hwn a phennir unrhyw ddyfarniad o’r un peth ar y sail 
hon. Mae gan Brif Swyddogion a gyflogir dan amodau a thelerau’r Cyd-
gyngor Cenedlaethol hawl gytundebol i unrhyw godiadau cyflog cenedlaethol 
a bennir gan y Cydgyngor Trafod Telerau ac felly bydd y cyngor hwn yn talu'r 
rhain yn unol â'r gofynion cytundebol presennol.  

  

12.11 Cytunwyd ar y dyfarniad cyflog sy'n gymwys o 1 Ebrill 2022 ar gyfer pob 

swyddog o fewn cwmpas y Cyd-gyngor Cenedlaethol ar gyfer Prif 

Swyddogion, ac mae wedi’i atodi fel Atodiad A.   

 

12.12  Tâl y Prif Swyddogion: Cymeradwywyd y strwythur presennol a’r taliad 

cydnabyddiaeth gan y Panel Adolygu Cyflogau Annibynnol yn 2018. Mae’r 

dyfarniad cyflog yn gymwys o 1 Ebrill 2022 ac mae wedi’i atodi fel Atodiad B.   

13.0  Taliadau Ymadael   

  

13.1 Nodir ymagwedd y cyngor at daliadau statudol a dewisol ar ôl terfynu 

cyflogaeth prif swyddogion (a phob gweithiwr arall), cyn cyrraedd yr oedran 

ymddeol arferol, yn ei Bolisi Ymddeoliad Cynnar  

a Cholli Swydd yn unol â Rheoliadau 5 a 6  

Rheoliadau Llywodraeth Leol (Terfynu Cyflogaeth yn Gynnar) (Iawndal 

Dewisol) 2006. Mae'r tâl diswyddo hwn yn seiliedig ar enillion wythnosol 

gwirioneddol (Rheoliad 5) a phan fyddai tâl diswyddo uwch hyd at 45 o 

wythnosau'n cael ei ganiatáu (Rheoliad 6).   

  

13.2 Nid yw Rheoliadau 12 a 13 o Reoliadau Cynllun Pensiwn Llywodraeth Leol 

(Buddion, Aelodaeth a Chyfraniad) 2007 yn berthnasol gan nad yw'r cyngor 

yn cynyddu aelodaeth gyfan aelodau gweithgar (Rheoliad 12) nac yn dyfarnu 

pensiwn ychwanegol (Rheoliad 13).  

  

13.3 Bydd y cyngor yn cydymffurfio â Phennod 8 o Ddeddf Lleoliaeth 2011 a 

Chyfansoddiad y Cyngor sy'n datgan bod yn rhaid i'r cyngor bennu'r lefel, ac 

unrhyw newid yn lefel y taliad cydnabyddiaeth ariannol sydd i'w thalu i brif 

swyddog. Mae taliad cydnabyddiaeth yn cynnwys unrhyw symiau sy’n 

daladwy i brif swyddog pan fydd y prif swyddog yn dod i ddiwedd cyfnod y 

swydd, ac eithrio symiau a all fod yn daladwy yn rhinwedd unrhyw ddeddfiad.   

  

13.4 Bydd y cyngor yn cydymffurfio â chanllawiau Llywodraeth Cymru sef y dylid 

rhoi cyfle i'r cyngor llawn bleidleisio ar becynnau diswyddo ar gyfer prif 

swyddogion i sicrhau bod unrhyw setliad yn cynrychioli gwerth am arian i 

drethdalwyr. Wrth gyflwyno gwybodaeth i'r cyngor llawn, bydd yr awdurdod 

yn nodi'n glir holl elfennau'r pecyn diswyddo perthnasol gan gynnwys unrhyw 

elfennau statudol neu anstatudol.   

  

13.5 Wrth gyfrifo gwerth pecyn diswyddo, dylai'r taliadau canlynol gynnwys yr 

eitemau canlynol:- •cyflog a dalwyd yn lle  

• cyfandaliad colli swydd/taliad diswyddo  

• Cost y pwysau ar gronfa pensiwn y cyngor sy'n deillio o ddarparu 

mynediad cynnar at bensiwn llawn  

  

13.6 Cap y Taliad Ymadael: Mae Datganiadau Polisi Tâl Blaenorol wedi cyfeirio at 
y posibilrwydd o gyflwyno cap ar daliadau ymadael. Daeth Rheoliadau 
Cyfyngu ar Daliadau Ymadael y Sector Cyhoeddus 2020 i rym ledled y 
Deyrnas Unedig ar 4 Tachwedd 2020; fodd bynnag, ym mis Chwefror 2021 
cyhoeddodd Llywodraeth y DU Gyfarwyddyd y Trysorlys i ddatgymhwyso'r 
rheoliadau wrth i'r broses ddirymu ffurfiol fynd rhagddi,(Dirymu Rheoliadau 
Cyfyngu ar Daliadau Ymadael y Sector Cyhoeddus 2020).  

  

13.7 Ar 12 Chwefror 2021, cyhoeddodd Llywodraeth y DU ei phenderfyniad i 

ddirymu'r Rheoliadau uchod yn llawn ac mae wedi dad-gymhwyso'r 

Rheoliadau allweddol hyd nes y gall Senedd y DU wneud hyn. Mae hyn yn 

golygu bod y cap wedi'i ddirymu yng Nghymru a Lloegr, ac nid oes gofyniad 

ar hyn o bryd i gyrff cyhoeddus ofyn am hepgoriadau ar gyfer taliadau 

ymadael dros £95,000.  

  

13.8 Bydd y Rheolwr Adnoddau Dynol Strategol a Datblygu Sefydliadol yn 

sicrhau, os gwneir penderfyniadau pellach ynglŷn â'r mater hwn, y cymerir y 

camau priodol i sicrhau cydymffurfiaeth.  

 

 

14.0  Diswyddo Gwirfoddol   

  

14.1  

  

Mae’r Polisi Diswyddo Gwirfoddol yn darparu manylion am y sefyllfa o ran 
gwneud taliadau dewisol ar ôl terfynu cyflogaeth yn gynnar o dan  
Rheoliad 7 o Reoliadau Llywodraeth Leol (Terfynu Cyflogaeth yn Gynnar)  

(Iawndal Dewisol) (Cymru a Lloegr)  

2006. Mae manylion polisi'r cyngor ynghylch a ddylid cynyddu cyfanswm 

aelodaeth cynllun pensiwn gweithiwr a dyfarnu pensiwn ychwanegol o dan 

Reoliad 66 o Reoliadau Cynllun Pensiwn Llywodraeth Leol (Gweinyddu) 2008 

wedi'u cynnwys yn ein datganiad Disgresiwn Pensiwn Cyflogwr.  

14.2  Yn dilyn penderfyniad Tribiwnlys Apêl Cyflogaeth Prifysgol Sunderland yn 

erbyn Drossou (13 Mehefin 2017) bydd y cyngor yn ystyried unrhyw 

gyfraniadau pensiwn sy'n rhan o'r pecyn cyffredinol o 'daliad cydnabyddiaeth' 

a gynigir i weithiwr yn gyfnewid am ei wasanaethau. Canlyniad hyn yw bod 

cyfraniadau pensiwn y cyflogwr, lle bo’n briodol, yn cael eu cynnwys wrth 

gyfrifo tâl wythnosol yn amodol ar yr uchafswm presennol a ganiateir.  

15.0  Perthynoledd cyflog ar draws y cyngor  

  

15.1 Mae'r “gweithwyr â'r cyflog isaf” a gyflogir dan Gontract Cyflogaeth yn diffinio 

fel y rheini sy’n cael eu cyflogi ar gyflogau cyfwerth ag amser llawn [37 awr] 

yn unol â'r  

pwynt colofn gyflog isaf a ddefnyddir ar hyn o bryd yn strwythur graddio'r 

cyngor. Mae'r cyngor yn cyflogi prentisiaid [a phobl eraill dan hyfforddiant] 

nad ydynt wedi'u cynnwys yn niffiniad 'gweithwyr â'r cyflog isaf' gan nad 

ydynt yn cael eu cyflogi dan Gontractau Cyflogaeth.  

  

15.2 Mae'r berthynas rhwng cyfradd gyflog y rheini â'r cyflog isaf a'r prif 

swyddogion yn cael ei phennu gan y prosesau a ddefnyddiwyd ar gyfer 

pennu strwythurau cyflog a graddio a bennwyd yn gynharach yn y datganiad 

polisi hwn.  

  

15.3 Mae'r arweiniad statudol, o dan y Ddeddf Lleoliaeth, yn cymeradwyo 

defnyddio lluosrifau cyflog fel dull o fesur y berthynas rhwng cyfraddau cyflog 

ar draws y gweithlu a chyflog uwch-reolwyr, a gynhwyswyd yn adolygiad 

Hutton - ‘Adolygiad o Gyflog Teg yn y Sector Cyhoeddus’ (2010). 

Archwiliodd adroddiad Hutton yr achos ar gyfer terfyn sefydlog ar ddosbarthu 

cyflog trwy ofyniad na all yr un rheolwr yn y sector cyhoeddus ennill mwy nag 

20 gwaith cyflog y person â'r cyflog isaf yn y sefydliad. Daeth yr adroddiad i'r 

casgliad bod y berthynas ag enillion canolrifol yn fesur mwy perthnasol a bod 

Côd Ymarfer Cymeradwy'r Llywodraeth ar Dryloywder Data yn argymell 

cyhoeddi'r gymhareb rhwng y cyflog uchaf a delir a chyflog (cyfartalog) 

canolrifol gweithlu cyfan y cyngor.  

  

15.4 Mae'r lefelau cyflog presennol yn y cyngor yn diffinio'r lluosrif rhwng y 

gweithiwr â'r cyflog isaf (cyfwerth ag amser llawn) a'r Prif Weithredwr fel 1:11 

a rhwng y gweithiwr â'r cyflog isaf a'r Prif Swyddog cyfartalog fel 1:6  

  

15.5 Y lluosrif rhwng yr enillion cyfwerth ag amser llawn (cyfartalog) canolrifol a'r 

Prif Weithredwr yw 1:5 a rhwng yr enillion cyfwerth ag amser llawn 

(cyfartalog) canolrifol a'r Prif Swyddog cyfartalog yw 1:3  

  

15.6 Fel rhan o fonitro aliniad â marchnadoedd cyflog allanol yn gyffredinol ac yn 

barhaus, yn y sector a'r tu allan iddo, bydd y cyngor yn defnyddio'r 

wybodaeth feincnodi sydd ar gael fel y bo'n briodol.  

 

16.0  Panel Annibynnol Cymru ar Gydnabyddiaeth Ariannol  

  

16.1 Mae Adran 143A o Fesur Llywodraeth Leol (Cymru) 2011 yn cyfeirio at Banel 

Annibynnol Cymru ar Gydnabyddiaeth Ariannol (PACGA) ac yn nodi eu 

swyddogaethau mewn perthynas â chyflogau Prif Weithredwyr.   

  

16.2 Bydd unrhyw newidiadau i daliad cydnabyddiaeth ar gyfer rôl y Prif 

Weithredwr yn cael eu cyfeirio at y PACGA a bydd unrhyw argymhellion a 

dderbynnir gan y PACGA yn cael eu cyflwyno gerbron y  cyngor wrth 

benderfynu ar unrhyw newid mewn taliad cydnabyddiaeth. Bydd y cyngor yn 

ystyried unrhyw argymhelliad a gafwyd gan y PACGA wrth benderfynu a 

ddylid bwrw ymlaen ag unrhyw newid i gyflog y Prif Weithredwr ai peidio.   

 

16.3 Mae'n ofynnol i'r cyngor nodi yn y Datganiad Polisi Tâl hwn a gyfeiriwyd 

unrhyw fater o'r fath i PACGA ac, os felly, natur y cyfeiriad, penderfyniad 

PACGA ac ymateb y cyngor.     

  

16.4 Nid yw'r cyngor wedi cyfeirio'r achos at y PACGA mewn perthynas â'r cyflog 

sy'n daladwy i'r Prif Weithredwr.  

 

17.0  Atebolrwydd a Gwneud Penderfyniadau  

  

17.1 Yn unol â chyfansoddiad y cyngor, mae'r Cyngor Llawn yn gyfrifol am 

wneud penderfyniadau mewn perthynas â recriwtio, cyflog, amodau a 

thelerau a chytundebau cyflog diswyddo mewn perthynas â gweithwyr Prif 

Swyddog y cyngor.  

17.2 Mae'r polisi hwn wedi ystyried yr holl argymhellion yn nodiadau arweiniol 

Llywodraeth Cymru ar Atebolrwydd Cyflogau mewn Llywodraeth Leol yng 

Nghymru, a chyfeiriwyd atynt drwy gydol y datganiad Polisi hwn.  

  

18.0  Oriau Gwaith Heb eu Gwarantu  

  

18.1  

  

Ym mis Rhagfyr 2016 cyhoeddodd Llywodraeth Cymru egwyddorion a 

chanllawiau ar y defnydd priodol o drefniadau oriau heb eu gwarantu yn y 

gwasanaethau cyhoeddus datganoledig yng Nghymru. Datblygwyd yr 

egwyddorion a’r canllawiau hyn gan Gomisiwn Staff y Gwasanaethau 

Cyhoeddus mewn partneriaeth gymdeithasol â Chyngor Partneriaeth 

Llywodraeth Cymru a’i grwpiau sector.  

18.2  Mae'r cyngor yn ymrwymedig i'r egwyddorion a bennir gan Lywodraeth 

Cymru sy'n gymwys i'r gweithwyr hynny sy'n cael eu cyflogi ar sail cyflenwi, 

achlysurol neu sesiynol. Defnyddir y gweithwyr hyn mewn gwasanaethau o 

fewn y cyngor lle mae angen naill ai dod â gweithlu ychwanegol i mewn er 

mwyn cyflenwi am gynnydd mewn llwyth gwaith neu lle mae'r llwyth gwaith ar 

sail untro.  

19.0  Recriwtio a Rheoli Talent  

  

19.1 Recriwtio Prif Swyddogion: Mae polisi a gweithdrefnau'r cyngor ynglŷn â 

recriwtio prif swyddogion i'w gweld yn y Rheolau a Gweithdrefnau Cyflogi 

Swyddogion a bennir yn rhan 4 y cyfansoddiad. Bydd y penderfyniad ar y 

cyflog i'w gynnig i unrhyw brif swyddog newydd ei benodi yn unol â'r 

strwythur cyflog a'r polisïau perthnasol sydd ar waith ar adeg y recriwtio.  

  

19.2 Lle mae'r cyngor yn parhau i beidio â gallu recriwtio prif swyddogion dan 

gontract gwasanaeth, neu lle mae angen penodi dros dro i gyflenwi ar gyfer 

swydd wag wreiddiol prif swyddog neu am unrhyw reswm arall, bydd y 

cyngor, lle bo angen, yn ystyried ac yn defnyddio unigolion dan 'gontractau 

gwasanaeth’. Caiff y rhain eu penodi drwy broses gaffael berthnasol gan 

sicrhau bod y cyngor yn gallu dangos bod cystadleuaeth o fudd i'r gwerth 

gorau am arian wrth sicrhau'r gwasanaeth perthnasol. Ar hyn o bryd mae 

gan y cyngor un prif swyddog sydd wedi’i gyflogi dan gontract o’r fath, sef 

Cyfarwyddwr y Gwasanaethau Corfforaethol.   

 

20.0  Gweithdrefnau ailgyflogi  

  

20.1  

  

Ni fydd unrhyw Brif Swyddog a ddiswyddwyd yn flaenorol neu y caniatawyd 

iddo ymddeol yn gynnar o'r cyngor, yn cael ei ail-gyflogi yn ddiweddarach.  

Byddai hyn naill ai fel gweithiwr (Contract Gwasanaeth), fel Ymgynghorydd 

(Contract ar gyfer Gwasanaeth) neu drwy gontractwr allanol a gomisiynir i 

weithio ar ran y cyngor oni bai, mewn amgylchiadau eithriadol, fod cyfarfod y 

cyngor yn gallu hepgor y gofyniad hwn.  

20.2  Bydd y cyngor yn rhoi gwybod i brif swyddogion sy'n derbyn pensiwn dan y 
CPLlL gan gyflogwr blaenorol fod yn rhaid iddynt roi gwybod i'w darparwr 
cronfa bensiwn eu bod wedi'u hailgyflogi mewn llywodraeth leol.  
Wedyn, gellir cymhwyso'r rheolau dirymu priodol.  

 

21.0  Tâl Athrawon   

  

21.1  
Mae'r Polisi Tâl Athrawon hwn yn darparu fframwaith ar gyfer gwneud 

penderfyniadau ar dâl athrawon.  

 Cafodd ei lunio i gydymffurfio â gofynion Dogfen Cyflog ac Amodau 

Athrawon Ysgol (STPCD) ac ymgynghorwyd ag ASCL, NAHT, NASUWT, 

NEU ac UCAC yn ei gylch.   

22.0   Cynllun Pensiwn  

  

22.1 Mae gan holl weithwyr y cyngor (ac eithrio athrawon) hawl i ymuno â'r 

Cynllun Pensiwn Llywodraeth Leol (CPLlL) a gynigir gan Gyflogwyr 

Llywodraeth Leol. Os yw gweithwyr yn gymwys, byddant yn dod yn aelod 

o'r cynllun yn awtomatig (i ymuno, rhaid iddynt gael contract am o leiaf 3 

mis a bod dan 75 oed). Gall gweithwyr benderfynu optio allan o'r cynllun. 

Mae'r buddion a'r cyfraniadau sy'n daladwy dan y Gronfa wedi'u nodi yn 

rheoliadau'r CPLlL.  

  

22.2 Amlinellir lefel bresennol y cyfraniad i'r cynllun gan weithwyr, sy'n 

weithredol o 1 Ebrill 2022, yn y tabl canlynol:  

    

  

  

Tabl cyfraniadau 2022/23  

 

Band  Cyflog pensiynadwy 
gwirioneddol am   
Gyflogaeth (y flwyddyn)  

Cyfradd cyfraniadau ar gyfer y 

gyflogaeth honno  

    

Prif  

Adran 

50/50  

1  Hyd at £15,000  5.50%  2.75%  

2  £15,001 i £23,600  5.80%  2.90%  

3  £23,601 i £38,300  6.50%  3.25%  

4  £38,301 i £48,500  6.80%  3.40%  

5  £48,501 i £67,900  8.50%  4.25%  

6  £67,901 i £96,200  9.90%  4.95%  

7  £96,201 i £113,400  10.50%  5.25%  

8  £113,401 i £170,100  11.40%  5.70%  

9  £170,101 neu fwy  12.50%  6.25%  

22.3 Mae gan athrawon hawl i ymuno â'r cynllun Pensiynau Athrawon. Gan fod y 

cynllun Pensiynau Athrawon yn cael ei weithredu'n allanol, mae rhagor o 

wybodaeth ar gael yn www.teacherspensions.co.uk.  

  

22.4 Mae datganiad Polisi Disgresiynau Pensiynau'r cyngor wedi'i ddiweddaru a'i 

gytuno yn ystod 2021 ac, yn ôl y gofyn, caiff ei gyhoeddi ar wefan y cyngor 

fel sy'n ofynnol gan y rheoliadau ac fel a ganlyn;  

 https://www.swansea.gov.uk/media/5047/Employers-pensions-

discretionspolicy- 

2021/pdf/Employers_pensions_discretions_policy.pdf?m=1642597102047  

 

  23.0  Trefniadau oddi ar y Gyflogres  

  

 

23.1  
Os na all y cyngor recriwtio i swydd dan gontract gwasanaeth, neu os oes 

angen cefnogaeth arbenigol ar gyfer prosiect penodol, bydd y cyngor, os oes 

angen, yn ystyried cyflogi unigolion dan gontract ar gyfer gwasanaeth. Cânt 

eu penodi drwy'r broses gaffael berthnasol dan Reolau Gweithdrefnau 

Contractau'r cyngor, gan sicrhau y gall y cyngor ddangos gwerth am arian o 

gystadleuaeth wrth sicrhau'r gwasanaeth perthnasol.  

  24.0  Cyhoeddi  

  

24.1 Ar ôl i'r Cyngor Llawn ei gymeradwyo, caiff y datganiad hwn ei gyhoeddi ar 

wefan y cyngor. Yn ychwanegol, ar gyfer swyddi lle mai'r cyflog cyfwerth ag 

amser llawn o leiaf £60,000, yn unol â gofynion Rheoliadau Cyfrifon ac 

Archwilio (Cymru) (Diwygio) 2010, bydd Datganiad Blynyddol o Gyfrifon y 

cyngor yn cynnwys nodyn sy'n nodi cyfanswm:  

• cyflog, ffïoedd neu lwfansau a delir neu i'w derbyn gan y person yn y 

flwyddyn bresennol a'r flwyddyn flaenorol;  

• unrhyw fonws a dalwyd i'r person neu i'w dderbyn ganddo yn y flwyddyn 

bresennol a'r flwyddyn flaenorol;  

• unrhyw swm i'w dalu ar gyfer lwfans treuliau y codir treth incwm y DU 

arno;  

• unrhyw iawndal am golli swydd ac unrhyw daliad arall sy'n gysylltiedig â 

therfynu cyflogaeth;  

• unrhyw fudd a dderbynnir nad yw'n dod dan y categorïau uchod  

 

 25.0  Monitro ac Adolygu  

  

25.1 Mae'r polisi hwn yn amlinellu'r sefyllfa bresennol o ran cyflog a dyfarniad ar 

draws y cyngor a bydd yn parhau i gael ei adolygu a'i fonitro dros y flwyddyn 

nesaf i sicrhau ei fod yn bodloni'r egwyddorion tegwch, cydraddoldeb, 

atebolrwydd a gwerth am arian i ddinasyddion Abertawe.  

  

25.2 Bydd y Datganiad Polisi Tâl hwn yn cael ei adolygu'n barhaus a bydd 
datblygiadau'n cael eu hystyried yng ngoleuni arfer gorau a deddfwriaeth 

http://www.teacherspensions.co.uk/
http://www.teacherspensions.co.uk/
https://www.swansea.gov.uk/media/5047/Employers-pensions-discretions-policy-2021/pdf/Employers_pensions_discretions_policy.pdf?m=1642597102047
https://www.swansea.gov.uk/media/5047/Employers-pensions-discretions-policy-2021/pdf/Employers_pensions_discretions_policy.pdf?m=1642597102047
https://www.swansea.gov.uk/media/5047/Employers-pensions-discretions-policy-2021/pdf/Employers_pensions_discretions_policy.pdf?m=1642597102047
https://www.swansea.gov.uk/media/5047/Employers-pensions-discretions-policy-2021/pdf/Employers_pensions_discretions_policy.pdf?m=1642597102047
https://www.swansea.gov.uk/media/5047/Employers-pensions-discretions-policy-2021/pdf/Employers_pensions_discretions_policy.pdf?m=1642597102047

allanol. Gellir adolygu'r Datganiad Polisi Tâl hefyd fel rhan o drefniadau 
Craffu presennol y cyngor. Bydd y cyngor yn sicrhau bod y Datganiad Polisi 
Tâl yn cael ei ddiweddaru'n flynyddol yn unol â gofynion Deddf Lleoliaeth 
2011.   

  

25.3 Caiff y Datganiad Polisi Tâl hwn ei adolygu a'i ddiweddaru'n flynyddol i'w 

ystyried a'i gytuno gan y cyngor llawn, gyda'r Datganiad Polisi Tâl nesaf i fod 

ar waith ar gyfer blwyddyn ariannol 2023/24.  

  

  

  

  

  

  

  



19 | Tudalen 
 

ATODIAD A: Dyfarniad Cyflog Cyd-gyngor Cenedlaethol ar gyfer Gwasanaethau 

Llywodraeth Leol 2022/23   

GRADD  19/20 

CYFRADD 
FESUL 
AWR 
21/22 

CYFLOG 
CYFRADD 
FESUL AWR 
22/23 

CYFLOG 

      21/22   22/23 

GRADD 1 1 £9.50 £18,333.00 £10.50 £20,258.00 

GRADD 2 3 £9.79 £18,887.00 £10.79 £20,812.00 

GRADD 2 wedi’i 
Gostwng 

3A £9.77 £18,858.00 £10.77 £20,783.00 

GRADD 3 4 £9.99 £19,264.00 £10.98 £21,189.00 

GRADD 3 wedi’i 
Gostwng 

4A £9.97 £19,235.00 £10.97 £21,160.00 

GRADD 4 5 £10.19 £19,650.00 £11.18 £21,575.00 

  6 £10.39 £20,043.00 £11.39 £21,968.00 

GRADD 4 wedi’i 
Gostwng 

5A £10.17 £19,621.00 £11.17 £21,546.00 

  6A £10.37 £20,014.00 £11.37 £21,939.00 

GRADD 5 7 £10.60 £20,444.00 £11.59 £22,369.00 

  8 £10.81 £20,852.00 £11.81 £22,777.00 

  9 £11.02 £21,269.00 £12.02 £23,194.00 

GRADD 5 wedi’i 
Gostwng 

7A £10.58 £20,415.00 £11.58 £22,340.00 

  8A £10.79 £20,823.00 £11.79 £22,748.00 

  9A £11.01 £21,240.00 £12.01 £23,165.00 

GRADD 6 11 £11.47 £22,129.00 £12.47 £24,054.00 

  12 £11.70 £22,571.00 £12.70 £24,496.00 

  14 £12.17 £23,484.00 £13.17 £25,409.00 

  15 £12.42 £23,953.00 £13.41 £25,878.00 

  17 £12.92 £24,920.00 £13.91 £26,845.00 

GRADD 7 19 £13.44 £25,927.00 £14.44 £27,852.00 

  20 £13.71 £26,446.00 £14.71 £28,371.00 

  22 £14.26 £27,514.00 £15.26 £29,439.00 

  23 £14.63 £28,226.00 £15.63 £30,151.00 

  24 £15.12 £29,174.00 £16.12 £31,099.00 

GRADD 8 25 £15.60 £30,095.00 £16.60 £32,020.00 

  26 £16.06 £30,984.00 £17.06 £32,909.00 

  27 £16.53 £31,895.00 £17.53 £33,820.00 

  28 £17.00 £32,798.00 £18.00 £34,723.00 

  29 £17.36 £33,486.00 £18.35 £35,411.00 

GRADD 9 30 £17.82 £34,373.00 £18.81 £36,298.00 

  31 £18.32 £35,336.00 £19.31 £37,261.00 

  32 £18.85 £36,371.00 £19.85 £38,296.00 

  33 £19.47 £37,568.00 £20.47 £39,493.00 

  34 £19.98 £38,553.00 £20.98 £40,478.00 

GRADD 10 35 £20.51 £39,571.00 £21.51 £41,496.00 

  36 £21.03 £40,578.00 £22.03 £42,503.00 

  37 £21.56 £41,591.00 £22.56 £43,516.00 

  38 £22.09 £42,614.00 £23.09 £44,539.00 

  39 £22.58 £43,570.00 £23.58 £45,495.00 

GRADD 11 40 £23.13 £44,624.00 £24.13 £46,549.00 

  41 £23.66 £45,648.00 £24.66 £47,573.00 

  42 £24.19 £46,662.00 £25.18 £48,587.00 

  43 £24.71 £47,665.00 £25.70 £49,590.00 

  44 £25.24 £48,701.00 £26.24 £50,626.00 

GRADD 12 45 £25.77 £49,724.00 £26.77 £51,649.00 

  46 £26.31 £50,753.00 £27.30 £52,678.00 

  47 £26.86 £51,813.00 £27.85 £53,738.00 

  48 £27.42 £52,892.00 £28.41 £54,817.00 

  49 £27.99 £53,994.00 £28.98 £55,919.00 

ATODIAD B: Cyflog Prif Swyddogion 2022/23    

  

  

GRADDFA GYFLOG Y PRIF WEITHREDWR  

  

£156,887 y flwyddyn (pwynt sefydlog)   

  

  

GRADDFEYDD CYFLOG Y CYFARWYDDWYR  

£109,182 i £123,681 y flwyddyn 

  

Pwynt 1  Pwynt 2  Pwynt 3  Pwynt 4  Pwynt 5  Pwynt 6  Pwynt 7  

£109,182  £112,003  £112,611  £115,379  £118,147  £120,914  £123,681  

  

PRIF SWYDDOGION  

£92,246 i £112,611 y flwyddyn 

Pwynt 1  Pwynt 2   Pwynt 3  Pwynt 4  Pwynt 5   Pwynt 6  Pwynt 7  Pwynt 8  Pwynt 9  

£92,246  £95,069  £97,892  £100,713 £103,536 £106,358 £109,182  £112,003  £112,611 

  

PENAETHIAID GWASANAETH  

BAND 1 £75,311 i £92,246 y flwyddyn 

Pwynt 1  Pwynt 2  Pwynt 3  Pwynt 4  Pwynt 5  Pwynt 6  Pwynt 7  

£75,311  £78,134  £80,955  £83,778  £86,600  £89,425  £92,246  

  

PENAETHIAID GWASANAETH  

BAND 2  £64,021 i £80,955 y flwyddyn  

Pwynt 1 Pwynt 2 Pwynt 3 Pwynt 4 Pwynt 5 Pwynt 6 Pwynt 7 

£64,021 £66,843 £69,667 £72,488 £75,311 £78,134 £80,955 

  

PENAETHIAID GWASANAETH  

BAND 3  £58,377 i £69,667 y flwyddyn 

Pwynt 1 Pwynt 2 Pwynt 3 Pwynt 4 Pwynt 5 

£58,377 £61,144 £64,021 £66,843 £69,667 

 ATODIAD C: Dyfarniad Soulbury 2021   

  

 SCP 01.09.20 - 1.09.21  

1 £36,419   £37,056  

2 £37,723   £38,383  

3 £38,955   £39,637  

4 £40,203   £40,907  

5 £41,443   £42,168  

6 £42,684   £43,431  

7 £43,988   £44,758  

8 £45,243*   £46,035*  

9 £46,705   £47,522  

10 £48,009   £48,849  

11 £49,295   £50,158  

12 £50,541   £51,425  

13 £51,951**   £52,860**  

14 £53,209    £54,140  

15 £54,598   £55,553  

16 £55,854   £56,831  

17 £57,114   £58,113  

18 £58,350   £59,371  

19 £59,625   £60,668  

20 £60,283***   £61,338***  

21 £61,549   £62,626  

22 £62,653   £63,749  

23 £63,867   £64,985  

24 £64,956   £66,093  

25 £66,121   £67,278  

26 £67,257   £68,434  

27 £68,419    £69,616  

28 £69,597   £70,815  

29 £70,777   £72,016  

30 £71,956   £73,215  

31 £73,124    £74,404  

32 £74,311   £75,611  

33 £75,498   £76,819  

34 £76,714   £78,056  

35 £77,927   £79,291  

36 £79,174   £80,560  

37 £80,402   £81,809  

38 £81,642   £83,071  

39 £82,866   £84,316  

40 £84,089   £85,561  

41 £85,318   £86,811  

42           £86,546     £88,061  

43 £87,773   £89,309  

44 £89,006   £90,564  

45 £90,236   £91,815  

46 £91,468   £93,069  

47 £92,705   £94,327  

48 £93,930****   £95,574****  

49 £95,160****   £96,825****  

  

Nodiadau i Weithwyr Proffesiynol Gwella Addysg uchod   

Graddfeydd cyflog i gynnwys pedwar pwynt dilynol yn unig, yn seiliedig ar 

ddyletswyddau a chyfrifoldebau'r swydd a'r angen i recriwtio a chymell staff.    

*pwynt isaf arferol GPGA sy'n ymgymryd â'r ystod lawn o ddyletswyddau ar y lefel hon.   

**pwynt isaf arferol uwch GPGA sy'n ymgymryd â'r ystod lawn o ddyletswyddau ar y 

lefel hon.   

***Pwynt isaf arferol GPGA arweiniol sy'n ymgymryd â'r ystod lawn o ddyletswyddau ar 

y lefel hon.   

**** estyniad i ystod er mwyn cynnwys asesiadau proffesiynol strwythuredig.    

  

  

 Seicolegwyr Addysg Dan Hyfforddiant 

SCP  01.09.20 01.09.21  

1  £24,541  £24,970  

   £26,337  £26,798  

3  £28,131  £28,623  

4  £29,929  £30,453  

5  £31,724  £32,279  

6  £33,520  £34,107  

   

Seicolegwyr Addysg Cynorthwyol SCP 

 01.09.20 01.09.21  

1  £30,166  £30,694  

2  £31,399  £31,948  

3  £32,630  £33,201  

4  £33,856  £34,448  

   

Seicolegwyr Addysg - Graddfa A SCP 

 01.09.20 01.09.21  

1  £38,197  £38,865  

2  £40,136  £40,838  

3  £42,075  £42,811  

4  £44,012  £44,782  

5  £45,951  £46,755  

Nodiadau i Seicolegwyr Addysg - Graddfa A uchod   

Graddfeydd cyflog i gynnwys 6 phwynt dilynol, yn seiliedig ar ddyletswyddau a 

chyfrifoldebau sy'n gysylltiedig â swyddi a'r angen i recriwtio, cadw a chymell 

staff.   

*Estyniad i raddfa er mwyn cynnwys pwyntiau asesu proffesiynol strwythuredig.  

  

  

SCP  01.09.20  01.09.21  

1  £47,889  £48,727  

2  £49,714  £50,584  

3  £51,538*  £52,440*  

4  £53,247  £54,179  

5  £54,959  £55,921  

6  £56,554  £57,544  

7  £57,209  £58,210  

8  £58,433  £59,456  

9  £59,646  £60,690  

10  £60,880  £61,945  

11  £62,090  £63,177  

12  £63,323  £64,431  

13  £64,577  £65,707  

14  £65,790**  £66,941**  

15  £67,061**  £68,235**  

16  £68,318**  £69,514**  

17  £69,585**  £70,803**  

18  £70,850**  £72,090**  

      

  

Nodiadau i Uwch-seicolegwyr a Phrif Seicolegwyr Addysg uchod    

Graddfeydd cyflog i gynnwys pedwar pwynt dilynol yn unig, yn seiliedig ar 

ddyletswyddau a chyfrifoldebau'r swydd a'r angen i recriwtio, cadw a chymell 

staff.   

*Pwynt isaf arferol Prif Seicolegwyr Addysg sy'n ymgymryd â'r ystod lawn o 

ddyletswyddau ar y lefel hon.   

**estyniad i ystod er mwyn cynnwys pwyntiau graddfa dewisol ac asesiadau 

proffesiynol strwythuredig.  

  

22  

  

  


